
Reykjavík, 3. desember 2002 

Efni:
Umsögn um frumvarp til laga um breytingu á lögum um vitamál, nr. 132/1999 – 258. mál, vitagjald, sæstrengir.

Vísað er til bréfs dags. 20. nóvember 2002 um breytingu á lögum um vitamál, nr. 132/1999 – 258. mál.

Varðandi 1. grein frumvarpsins þá viljum við vekja athygli á villu sem er í lokamálsgrein athugasemda við greinina þar sem sagt er að skip minni er 10 brúttótonn séu “undanþegin vitagjaldi samkvæmt gildandi reglum.”

Hvað 2. grein frumvarpsins varðar þá förum við þess á leit að því verði bætt við ákvæðið að við lagningu sæstrengja og neðansjávarleiðslna skuli það haft að leiðarljósi að valda sem minnstri röskum á fiskveiðum og að ávalt skuli haft samráð við Landssamband íslenskra útvegsmanna varðandi legu þeirra.  Miklu skiptir fyrir útgerðina að við val á legu sæstrengja og neðansjávarleiðslna sé þess gætt að sem minnst röskun verði á fiskveiðum sem stundaðar eru á viðkomandi svæðum.  Til að tryggja að svo verði er nauðsynlegt að útvegsmenn komi að undirbúningi mála.  Þetta eru einnig hagsmunir þeirra sem strenginga og leiðslurnar eiga til að koma í veg fyrir skemmdir á þeim af völdum veiðarfæra.

